
EEPD DAN JABATAN SIASATAN JENAYAH KOMERSIL KEDAH JALIN KERJASAMA 
PERANGI JENAYAH 

 
UUM ONLINE: Executive Education and Professional Development (EEPD) telah menerima 
kunjungan daripada Jabatan Siasatan Jenayah Komersil, Ibu Pejabat Polis Kontinjen (IPK) Kedah 
yang diketuai Ketua Jabatan, Superintenden Elias Omar, baru-baru ini. 
 
Pengarah EEPD, Prof. Madya Dr. Manvender Kaur berkata, kunjungan itu adalah usaha EEPD 
yang bermula seawal Ogos tahun lalu menerusi sesi ‘Coffee and Chat’ yang diperkenalkan Felo 
EEPD, Dr. Saralah Devi a/p Mariamdaran. 

Menurutnya, sesi tersebut berjaya menarik minat pelajar dan staf untuk mengenali ‘trend’ semasa 
jenayah komersil, sekali gus memberikan pendedahan serta menerima khidmat nasihat daripada 
pihak berkuasa.  
 
“Pertemuan yang berlangsung selama dua jam itu turut membuka ruang kerjasama antara UUM 
dan Jabatan Siasatan Jenayah Komersil, IPK Kedah serta berharap peluang seperti ini akan terus 
dilaksanakan sebagai medium penyebaran maklumat berkenaan jenayah komersil secara berkesan 
pada masa hadapan,” katanya.  
 
Kunjungan yang itu turut menerangkan fungsi dan tanggungjawab pihak jabatan serta berkongsi 
ilmu berkenaan jenayah komersil berikutan penularan kes jenayah yang sering berlaku kini.  
 
Sementara itu, Elias turut menyatakan hasrat jabatan Siasatan Jenayah Komersil dalam membantu 
EEPD menyalur maklumat yang tepat menerusi program ilmiah.  
 
Menurutnya, beliau berharap dengan penerangan yang bakal disalurkan dapat meningkatkan 
kesedaran masyarakat serta dapat membantu pihak Polis Diraja Malaysia (PDRM) dalam 
mencegah jenayah komersil. 
 
Pihak EEPD turut membincangkan tentang tawaran aktiviti dan program yang mampu memberi 
manfaat kepada seluruh warga UUM dan PDRM.  

